ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՆՐԱՅԻՆ ՀԵՌԱՐՁԱԿՈՂԻ ԽՈՐՀՐԴԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը. 
Հաշվի առնելով այն փաստը, որ Հայաստանի Հանրապետության կառավարության 2025 թվականի դեկտեմբերի 25-ի թիվ 1947–Ա որոշման համաձայն՝ «Հոգևոր֊մշակութային հանրային հեռուստաընկերություն» փակ բաժնետիրական ընկերությունը (այսուհետ՝ Ընկերություն) գտնվում է լուծարման գործընթացում, սույն իրավական ակտի ընդունմամբ հնարավոր կլինի ավարտին հասցնելու Ընկերության պարտավորությունների մարման և լուծարման գործընթացը:

2. Ընթացիկ իրավիճակը և խնդիրները.
Ըստ Ընկերության կողմից կատարած հաշվարկների (կցվում է), աշխատակիցների ազատման (աշխատավարձ, վերջնահաշվարկ, արձակման նպաստ), պարտավորությունների մարման և լուծարման գործընթացը ավարտին հասցնելու համար անհրաժեշտ ֆինանսավորման չափը կկազմի 20,899,344 ՀՀ դրամ։ 
Հաշվի առնելով չնախատեսված ծախսերի/պարտավորությունների ի հայտ գալու հնարավորությունը՝ անհրաժեշտ ֆինանսավորման չափը կկազմի 22,000․0 հազար դրամ։

3.    Կարգավորման նպատակը և բնույթը. 
Նկատի ունենալով, որ կրթական֊մշակութային ուղղվածության հեռուստատեսային հաղորդումներ պատրաստելու և հեռարձակելու նպատակով «2026թ. ՀՀ պետական բյուջեի մասին» ՀՀ օրենքով Հանրային հեռարձակողի խորհրդին նախատեսվել է հատկացնել 221,105․5 հազար դրամ, առաջարկվում է Ընկերության լուծարային գործընթացը ավարտին հասցնելու և նշված պարտավորությունները մարելու նպատակով նախաձեռնել վերաբաշխում 1042․ «Ռադիո և հեռուստահաղորդումների հեռարձակում» ծրագրի 11005․ «Կրթական-մշակութային ուղղվածության հեռուստատեսային ծառայություններ» միջոցառման համար նախատեսված միջոցներից 22,000․0 հազար դրամ Ընկերությանը տրամադրելու համար։

4. Իրավական ակտի կիրարկման դեպքում ակնկալվող արդյունքը. 
Ավարտին կհասցվի Հայաստանի Հանրապետության կառավարության 2025 թվականի դեկտեմբերի 25-ի թիվ 1947–Ա որոշման համաձայն՝ «Հոգևոր֊մշակութային հանրային հեռուստաընկերություն» փակ բաժնետիրական լուծարման գործընթացը։

5. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.

Որոշման նախագծի ընդունման արդյունքում լրացուցիչ ֆինանսական միջոցների պահանջի անհրաժեշտություն չի առաջանա ինչպես նաև ՀՀ 2026 թվականի պետական բյուջեի  եկամուտներում և ծախսերում փոփոխություններ չի պահանջվի:


6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ. ծրագիր, ոլորտային և/կամ այլ ռազմավարություններ.

Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ Կառավարության 2021-2026թթ. ծրագրի, 6.2 «Պետության կողմից հանրությանը մատուցվող ծառայություններ» մասի դրույթներից:
7. Իրավական ակտը մշակող մարմինը.
   Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:
